ГРАМАДЗЯНАМ БНР ПРА АКЦЫЮ "БЕЛАРУСКАЯ САЛIДАРНАСЬЦЬ"

  
  Шаноўныя грамадзяне БНР,

25 сакавiка 1918 года была абвешчана незалежная дзяржава Беларуская Народная Рэспублiка. Гэты дзень беларусы адзначаюць як найвялiкшае сьвята Беларускай Незалежнасьцi, Свабоды й Дзяржаўнасьцi. Беларускi Народны Фронт праводзiць масавыя вулiчныя акцыi ў гонар славутай даты. Кансэрватыўна-Хрысьцiянская Партыя - БНФ (Партыя БНФ), пераемнiца Беларускага Народнага Фронту, вiншуе вас са сьвятам i запрашае да ўдзелу ў галохнай незалежнiцкай акцыi - Дзень Волi - 25 Саквiка.    Два гады таму, 25 сакавiка 1998 года на юбiлейныя 80-я ўгодкi

абвяшчэньня Беларускай Народнай Рэспублiкi па iнiцыятыве Беларускаг Народнага Фронту "Адраджэньне" шляхам прыёму заяваў пачала стварацца грамадзянская супольнасьць "Грамадзяне БНР". Заявы ў грамадзянства БНР падалi тысячы патрыётаў, гэта вялiкая сiла. Людзей, якiя жадаюць далучыцца да супольнасьцi "Грамадзяне БНР" сотнi тысячаў. Стварэньне такой супольнасьцi ёсьць важная задача для ўсiх беларускiх дэмакратычных арганiзацыяў у сучасных умовах. Шматтысячная грамадзянская супольнасьць i яе прадстаўнiчы легiтымны ворган стануць той сiлай, якая рэальна абаронiць незалежнасьць Беларусi.

Сёньня Лукашэнка i яго рэжым нелегiтымныя, яны ўтрымлiваюць уладу незаконна. Яны рыхтуюць захоп Беларусi Расеяй. Трэба прымусiць Старшыню Вярхоўнага Савету Сямёна Шарэцкага й дэпутатаў Вярхоўнага Савета зрабiць рашучыя крокi па стварэньнi законнай улады. Гэтую задачу можа вырашыць толькi скансалiдаванае грамадзтва.    Кансэрватыўна-Хрысьцiянская Партыя - БНФ, проводзячы акцыю "Беларуская Салiдарнасьць" працягвае й пашырае працу ў гэтым кiрунку, у тым лiку:

·  зьбiрае падпiсныя лiсты аб непрызнаньнi антыпраўнага пакту    Ельцына-Лукашэнкi й перадае iх ў прадстаўнiцтва ААН, Групу АБСЭ ў    Менску, амбасады ЗША й Вялiкабрытанii (каб не дапусьцiць рэгiстрацыi    пакту ў якасьцi мiжнароднага акту);

·  прымае заявы ў грамадзянства Беларускай Народнай Рэспубiкi дзеля    далейшай кансалiдацыi грамадзтва й пашырэньня супольнасьцi "Грамадзяне    БНР".

· рыхтуе традыцыйныя акцыi ў абарону незалежнасьцi Беларусi: гэта -    "Дзень Волi 25 Сакавiка", "Чарнобыльскi Шлях", "Дзень Беларускай    Вайсковай Славы 8 Верасьня", "Дзяды";

· праводзiць ва ўсiх раёнай г.Менску i па Беларусi пiкеты пад    лёзунгам "Лукашэнка - зыходзь", "Улада - закону", "Беларусi -    беларускi парадак" ды iншыя.

Калi сп. Шарэцкi i дэпутаты чарговы раз праявяць няздольнасьць ды пагодзяцца з лукашэнкавымi антыпраўнымi выбарамi, грамадзянская супольнасьць павiнна сама стварыць  неабходныя структуры беларускае ўлады. Гэта канстытуцыйнае права грамадзянаў Беларусi. У гэтай справе ў беларусаў ёсьць досьвед беларускай гiсторыi 1917-1918 гадоў (Усебеларускi Зьезд - Рада БНР - Урад БНР). Партыяй БНФ распрацаваны парадак рэалiзацыi гэтай задачы.

Запрашаем грамадзянаў БНР да актыўнага супрацоўнiцтва ў справе пашырэньня сваёй супольнасьцi. Усiм, хто жадае далучыцца да стваральнай працы неабходна зьвярнуцца да тэрытарыяльных арганiзацыяў Партыi БНФ (Кансэрватыўна-Хрысьцiянскай Партыi - БНФ) альбо па адрасе:

  220071, г. Менск-71, а\c 154   220053, г. Менск-53, а\с 5

 Народ заўсёды мацнейшы за любы рэжым. Разам мы пераможам! Жыве незалежная Беларусь!


 Прынята Соймам Партыi БНФ 26.02.2000г.

 Зянон ПАЗЬНЯК Старшыня Партыi БНФ
Файл падрыхтаваны Раманам Салаўянам.

